
Sarajevo, 02. 12. 2022. godine
Zapisnik
sa 10. sjedenice Školskog odbora Srednje škole primijenjenih umjetnosti Sarajevo,
održane 18. 11. 2022. godine, s početkom u 16.30 sati

Sjednici Školskog odbora prisustvovali su: predsjednica Školskog odbora Mirka Crnovršanin, članovi Školskog odbora Fikreta Behmen, Tamara Čapelj i Amila Ibrahimagić Brkanić, te direktorica škole mr. Elma Alić-Šobot i serkretar škole Mensur Bektić.
Sjednicu je pripremio i njome koordinirao sekretar škole Mensur Bektić - zapisničar.
Za sjednicu je predložen sljedeći

D N E V N I   R E D

1. Usvajanje zapisnika sa 8. i 9. sjednice Školskog odbora;

2. Prijedlog pravilnika o internom prijavljivanju korupcije JU Srednja škola primijenjenih umjetnosti Sarajevo;

3. Prijedlog prve izmjene i dopune Plana javnih nabavki za 2022. godinu;

4. Stavljanje van snage Odluke o upućivanju Aide Nurudini-Zajimović na vanredni ljekarski pregled s ciljem procjene radne sposobnosti radnika;

5.  Prijedlog direktorice škole za upućivanje na vanredni ljekarski pregled Aide Nurudini-Zajimović, u skladu sa članom 14. stav 3. Kolektivnog ugovora za djelatnost srednjeg obrazovanja u Kantonu Sarajevo („Službene novine KS“, broj 38/22 );

6.  Molba Mensura Porovića za zaštitu dostojanstva;

7. Izjava Alme Gavrić u vezi sa Zapisnikom sjednice Školskog odbora održane 5. 9. 2022. godine;

8. Razno.

Dnevni red je jednoglasno usvojen.

Ad 1. / Usvajanje zapisnika sa 8. i 9. sjednice Školskog odbora

Svim članovima Školskog odbora dostavljeni su zapisnici sa 8. i 9. sjednice Školskog odbora.
Članica Školskog odbora Amila Ibrahimagić-Brkanić izjavila je: „Nisam izjavila ono što je tendenciozno napisano u Zapisniku sa 7. sjednice Školskog odbora, te mislim da je izvađeno iz konteksta“. Predsjednica Školskog odbora Mirka Crnovršanin izjavila je da je Zapisnik sa 7. sjednice Školskog odbora napisan dobro i da smo ga jednoglasno usvojili, što je sekretar i potvrdio. Prilikom usvajanja Zapisnika sa 7. sjednice, članica Školskog odbora navela je da stoji iza onog što je rekla u vezi sa Mensurom Porovićem. Članica Školskog odbora Tamara Čapelj je izjavila da je Amila Ibrahimagić-Brkanić predstavnik radnika škole u Školskom odboru i da je  izjavila ono što je navedeno u zapiniku. Poslije ove diskusije se prešlo na glasanje.
Zapisnici sa 8. i 9. sjednice Školskog odbora usvojeni su sa tri glasa ZA i jednim glasom PROTIV.

Ad 2. / Prijedlog pravilnika o internom prijavljivanju korupcije JU Srednja škola primijenjenih umjetnosti Sarajevo
Na osnovu člana 143. Zakona o srednjem obrazovanju Kantona Sarajevo (“Službene novine KS”, br. 23/17, 30/19 i 33/21), a u vezi sa članom 35. stav (1) Zakona o prevenciji i suzbijanju korupcije u Kantonu Sarajevo (”Službene novine KS”, broj 35/22), Školski odbor JU Srednja škola primijenjenih umjetnosti Sarajevo jednoglasno donosi

O D L U K U
o usvajanju Pravilnika o internom prijavljivanju korupcije JU Srednja škola primijenjenih umjetnosti Sarajevo.





Ad 3. / Prijedlog prve izmjene i dopune Plana javnih nabavki za 2022. godinu
Na osnovu člana 17. Zakona o javnim nabavkama (“Službeni glasnik BiH”, broj 39/14), u skladu sa odredbama Pravilnika o javnim nabavkama roba, usluga i radova Srednje škole primijenjenih umjetnosti Sarajevo, Školski odbor je jednoglasno donio sljedeću:



O D L U K U

o prvoj izmjeni Plana javnih nabavki Srednje škole primijenjenih umjetnosti Sarajevo za 2022. godinu


Član 1.

Usvaja se prva izmjena Plana javnih nabavki Srednje škole primijenjenih umjetnosti Sarajevo za 2022. godinu (u daljnjem tekstu: Izmjena Plana nabavki)

Član 2.

Plan javnih nabavki iz člana 1. ove odluke mijenja se u skladu sa Tabelom 1, koja je sastavni dio ove odluke.

Član 3.

Sredstva iz člana 2. ove odluke bit će raspoređena za nabavku i ugradnju prozorskog portala na stubištu, dimenzija 3,10 m x 3,10 m.

Član 4.

Ova odluka stupa na snagu danom donošenja i bit će objavljena na internetskoj stranici Škole, zajedno sa Izmjenom i dopunom Plana nabavki.

O b r a z l o ž e nj e

Postojeće prozorsko okno je dotrajalo, oslabljena je zvučna i toplotna izolacija, te ga iz tih i sigurnosnih razloga treba zamijeniti.


Ad 4. / Stavljanje van snage Odluke o upućivanju Aide Nurudini-Zajimović na vanredni ljekarski pregled s ciljem procjene radne sposobnosti radnika
Na osnovu člana 11. tačka f) Pravilnika o izboru, nadležnostima i načinu rada školskih odbora Kantona Sarajevo („Službene novine KS“,broj 42/17) i člana 133. tačka k) Pravila JU Srednja škola primijenjenih umjetnosti Sarajevo, Školski odbor je jednoglasno donio


O D L U K U

o stavljanju van snage Odluke broj: 10 – 1353/22 od 4. 10. 2022. godine.

O b r a z l o ž e nj e

Saglasnost je dala Sindikalna organizacija JU Srednja škola primijenjenih umjetnosti, a bila je potrebna saglasnost SSVONK-a Kantona Sarajevo.


Ad 5. / Prijedlog direktorice škole za upućivanje na vanredni ljekarski pregled Aide Nurudini-Zajimović, u skladu sa članom 14. stav 3. Kolektivnog ugovora za djelatnost srednjeg obrazovanja u Kantonu Sarajevo („Službene novine KS“, broj 38/22 )
Sekretar škole upoznao je članove Školskog odbora sa zdravstvenom situacijom i službenim zabilješkama u vezi sa Aidom Nurudini-Zajimović. Nakon upoznavanja sa zdravstvenim stanjem Aide Nurudini-Zajimović, Školski odbor postupio je kako slijedi:
Na osnovu člana 14. stav (4) Kolektivnog ugovora za djelatnost srednjeg obrazovanja Kantona Sarajevo („Službene novine KS“, broj 38/22) i člana 108. stav (5) Pravila JU Srednja škola primijenjenih umjetnosti Sarajevo, Školski odbor je, na 10. sjednici održanoj 18. 11. 2022. godine, jednoglasno donio

O D L U K U

o upućivanju Aide Nurudini-Zajimović na vanredni ljekarski pregled s ciljem procjene radne sposobnosti radnika.

O b r a z l o ž e nj e

Aida Nurudini-Zajimović je dana 9. 9. 2022. godine, u vremenu od 8.20 sati do oko 9.00 sati, boravila u školi i tom prilikom se nedolično ponašala. Osim takvog ponašanja, imala je i nepovezanu komunikaciju sa radnicima škole. Neke radnice su se uplašile za svoju sigurnost. Jedna od članica mobilnog tima, Slađana Ivanović, otišla je po dnevnog čuvara Mesuda Mujanovića i zamolila ga da im pomogne, tako što će zamoliti Aidu Nurudini-Zajimović da napusti prostorije škole. Dnevni čuvar Mesud Mujanović također je imao nemile scene i komunikaciju sa Aidom Nurudini-Zajimović. Sve navedeno su službenom zabilješkom dokumentovale: Slađana Ivanović, edukator-rehabilitator - članica mobilnog tima, dana 15. 9. 2022. godine, broj: 09 – 1211-1/22, Ivana Grabovčić, logoped - članica mobilnog tima, dana 15. 9. 2022. godine, broj: 09 – 1211-2/22, Adelisa Redžić-Makić, psiholog - članica mobilnog tima, dana 15. 9. 2022. godine, broj: 09 – 1211-3/22, Renata Krstanović, psiholog škole, dana 15. 9. 2022. godine, broj: 09 – 1211-3/22, i dnevni čuvar Mesud Mujanović dana 21. 9. 2022. godine, broj: 09 – 1233/22.
Nakon ovog događaja direktorica je dobila Saglasnost Sindikalnog odbora JU Srednja škola primijenjenih umjetnosti Sarajevo, a u skladu sa članom 14. stav (3) Kolektivnog ugovora za djelatnost srednjeg obrazovanja Kantona Sarajevo („Službene novine KS“, broj 38/22), broj: 262/22 od 27. 9. 2022. godine, za upućivanje Aide Nurudini-Zajimović na vanredni ljekarski pregled s ciljem procjene radne sposobnosti radnika.
Na osnovu člana 14. stav (5) Kolektivnog ugovora za djelatnost srednjeg obrazovanja Kantona Sarajevo („Službene novine KS“, broj 38/22), radniku koji odbije izvršiti odluku iz prethodnog stava ovog člana otkazat će se ugovor o radu zbog kršenja obaveza iz radnog odnosa. Prema stavu (6) istog člana, troškove vanrednog ljekarskog pregleda iz stava (4) tog člana snosi ustanova. Školski odbor donio je odluku kao u izreci.

Ova odluka bit će uručena radniku Aidi Nurudini-Zajimović po povratku sa bolovanja.

Pravna pouka: Protiv odluke Školskog odbora nije dozvoljena žalba, ali se može pokrenuti upravni spor pred nadležnim sudom u roku od osam dana od dana prijema odluke.

Ad 6. / Molba Mensura Porovića za zaštitu dostojanstva
Svim članovima Školskog odbora predočena je Molba Mensura Porovića za zaštitu dostojanstva.
Školski odbor je, sa tri glasa ZA i jednim glasom PROTIV, donio sljedeći:

Z A K LJ U Č A K

Optužbe na rad Mensura Porovića koje mu se stavljaju na teret od strane članice Školskog odbora predstavnika radnika škole, Amile Ibrahimagić Brkanić, odbijaju se kao neutemeljene.

O b r a z l o ž e n j e

Školski odbor je, nakon provođenja rasprave, konstatovao da nisu predočeni valjani dokazi za ono što je izrekla članica Školskog odbora predstavnik radnika škole, Amila Ibrahimagić-Brkanić.

Ad 7. / Izjava Alme Gavrić u vezi sa Zapisnikom sjednice Školskog odbora održane
           5. 9. 2022. godine

Svim članovima Školskog odbora predočena je izjava Alme Gavrić, u kojoj se ograđuje od izjave koju je dala članica Školskog odbora Amila Ibrahimaguić-Brkanić u vezi sa Mensurom Porovićem.

Ad 8. / Razno
Sekretar škole Mensur Bektić zamolio je Školski odbor da se izjasni o njegovom radu. Rekao je da već nekoliko mjeseci Ministarstvu odgoja i obrazovanja KS i Kantonalnoj inspekciji dolaze anonimne prijave koje se tiču njegove diplome, rada i znanja. O navodima iz anonimnih prijava pisao je i izjave Ministarstvu odgoja i obrazovanja, koje je od njega tražilo da se izjasni o istim. Sve inspekcije (radna i prosvjetna nekoliko puta) u svojim nalazima nisu nalazile ništa od navedenog u anonimnim prijavama, čak nije bilo sugestija, preporuka, a ni kazni. U suštini, izrečene su teške optužbe na račun sekretara škole. Prijave su uvijek anonimne, a u potpisu stoji da u to “svi nastavnici i tehničko osoblje škole”. U razgovorima sekretara sa velikom većinom navedenih, svi su potvrdili da ne stoje iza anonimnih prijava, niti da znaju za njih. Te prijave utiču na njegov integritet, kleveću ga, utiču na njegovo zdravlje i oduzimaju mu vrijeme potrebno da se posveti veoma obimnom poslu. Nakon što je sekretar škole Mensur Bektić iznio ove navode, Školski odbor je, sa tri glasa ZA i jednim glasom SUZDRŽAN, donio sljedeći:
Z A K LJ U Č A K 

Sekretar škole Mensur Bektić besprijekorno obavlja svoj posao, te se na njega Školski odbor nikada nije žalio.
O b r a z l o ž e nj e
Na osnovu izjave sekretara škole Mensura Bektića, u kojoj navodi učestale anonimne i neosnovane optužbe na njegov rad, a koje utiču na njegov integritet, kleveću ga, vrše pritisak i utiču na njegovo zdravlje, Školski odbor zaključio je da sekretar škole Mensur Bektić izuzetno dobro obavlja posao sekratara. Školski odbor nikada nije imao nikakvu primjedbu, već suprotno tome pohvaljuje rad sekretara, koji i poslije redovnog radnog vremena kontaktira, informiše i upoznaje Školski odbor sa svim dešavanjima iz nadležnosti Školskog odbora u vezi sa školom. Navodi u anonimnim prijavama nisu tačni, što su utvrdile i inspekcije.

Nakon razmatranja ove tačke, više nije bilo diskusije.



Sjednica je završena u 18.30 sati.
	
                   ZAPISNIČAR                                                                 PREDSJEDNICA
                 _______________                                                        ŠKOLSKOG ODBORA         
                   Mensur Bektić                                                         _________________________
                                                                                                            Mirka Crnovršanin

